Meddwl am Marc


Marc  Pennod 14 adnodau 53-65  

O flaen y Sanhedrin

Doedd dim angen bod yn dditectif i wybod beth fyddai canlyniad y llys. Doedd ganddyn nhw ddim “tystiolaeth”(adn 56) i ddedfrydu Iesu i farwolaeth.

· roedd y tystion yn dweud celwydd ar lw

· roedd eu straeon yn gwrthddweud ei gilydd

· doedden nhw ddim wedi deall geiriau Iesu’n disgrifio ei gorff fel teml ac yn dweud y byddai’n atgyfodi (Ioan 2:19-21).

Sut oedd Iesu’n ymateb i’r cyhuddiadau yn ei erbyn?

“Ond ddwedodd Iesu ____  ______ “(adn 61)

Doedd dim pwynt i Iesu geisio ateb y cyhuddiadau hyn. Pam?

Edrychwch ar Eseia 53:7 i weld beth mae’r adnod yn dweud.

Roedd Pedr yn ddewr i ddilyn Iesu. Roedd hefyd yn teimlo’n ofnus ac yn “dilyn o bell” (adn 54).  Ble roedd y disgyblion eraill? Sut fydden ni wedi ymateb ar ôl gweld y dorf a’r awdurdodau crefyddol yn dal Iesu fel hyn?

Beth mae’r archoffeiriad yn gofyn i Iesu yn adnod 61?

“Ai ti ydy’r Meseia, Mab yr Un Bendigedig?”

Beth mae Iesu’n dweud wrth ei ateb?

“Fi ydy e.”(adn 62)

Dyma’r tro cynta, a’r unig dro yn efengyl Marc, i Iesu ddisgrifio ei hun fel Mab Duw.  Pam fod hyn yn beth mor bwysig i Iesu ddweud? Oedd hi’n bwysig erbyn hyn fod pawb yn gwybod pwy oedd Iesu?

Beth arall mae Iesu’n dweud amdano’i hun?  (adn 62)

Ai geiriau Mab Duw neu eiriau dyn sy’n dweud celwydd yw’r rhain?

Ai Iesu neu’r archoffeiriad oedd yn cablu Duw?

Pam oedd pobl yn poeni a dyrnu Iesu? Pam oedden nhw’n casáu Iesu cymaint?  Beth oedd y gwarchodlu’n ei wneud wrth i’r lleill ddweud wrth Iesu am broffwydo? (adn 65)

Ydy beth mae Iesu’n dweud a’r ffordd mae’n ymddwyn o flaen y Sanhedrin yn dangos ei fod 

· yn Fab Duw

· yn ddiniwed

· yn dweud y gwir, neu’n

· gyfan gwbl gelwyddog

Pam felly oedd yn rhaid iddo ddioddef fel hyn. Ai dyma’r arwydd o’i gariad tuag atom?

Gweddi: Diolch Arglwydd mai ti yw Meseia Duw dy fod yn dangos dy hun fel Mab Duw. Diolch am i ti ddioddef gwawd a phoen er ein mwyn ni. Amen 

Lowri James

